
NEWID Y CYDBWYSEDD
RHWNG GOFAL A CHYMORTH

Polisi Llywodraeth Cymru yw datblygu sector gofal cymdeithasol sefydlog a
chydnerth sy’'n darparu opsiynau a dewis, ansawdd a chymorth, a chanlyniadau da
i bob defnyddiwr gwasanaethau. | wneud hyn, mae comisiynwyr gofal yn cael eu
hannog i greu sylfaen mwy amrywiol o ddarparwyr sy’'n cynnig mwy o
gynaliadwyedd a gwerth cymdeithasol.

Ond sut mae comisiynwyr yn penderfynu ar union natur sylfaen amrywiol o ddarparwyr?
Mae'r ateb i'w weld yn egwyddorion Deddf Gwasanaethau Cymdeithasol a Llesiant (
Cymru) 2014 (y Ddeddf).

Drwy ddefnyddio’r egwyddorion hyn i werthuso gwasanaethau presennol a chynlluniau
ar gyfer gwasanaethau newydd, bydd comisiynwyr a rheolwyr caffael yn dod o hyd i sail
resymegol dros ail-lunio eu sylfaen o ddarparwyr: meithrin darparwyr y mae eu
gwerthoedd a'u hymddygiad yn gwneud y lles mwyaf yn y tymor hir. Mae gan
Reoliadau Contractau Cyhoeddus 2015 ddwy ddarpariaeth gontractio a gadwyd yn 6l i
helpu comisiynwyr a'r rhai sy'n caffael i ymgorffori gwerth cymdeithasol wrth ddarparu
gwasanaethau (Rheoliad 20 a Rheoliad 77).

Bydd yr egwyddorion yn eu helpu hefyd i feithrin cysylltiadau rhwng darparwyr a'r
cymunedau o'u cwmpas, ac i adeiladu ecoleg leol o gymorth a chyfleoedd, p'un agy
talwyd amdanyn nhw ai peidio.

Bydd y ddau fath hyn o feithrin (y farchnad a thu hwnt i'r farchnad) yn arwain yn naturiol
at newid y cydbwysedd rhwng gofal a chymorth a chynyddu 6l troed modelau darparu
gwerth cymdeithasol.

Modelau Darparu Gwerth Cymdeithasol

Mae Adran 16 y Ddeddf yn rhoi dyletswydd ar awdurdodau lleol i hyrwyddo “mentrau
cymdeithasol, mentrau cydweithredol, trefniadau cydweithredol, gwasanaethau a arweinir
gan ddefnyddwyr a'r trydydd sector” ar gyfer darparu gofal a chymorth a gwasanaethau
ataliol. Mae hyn yn rhoi'r argraff bod sefydliadau er elw yn cael eu heithrio, ond mae'n
bosibl iddyn nhw hefyd groesawu trefniadau cydweithredol a darparu gwasanaethau a
arweinir gan ddefnyddwyr. Mae dyletswydd Adran 16 yn sicr yn annog hyrwyddo'r sector
nid-er-elw, ond nid i eithrio sectorau eraill, boed yn gyhoeddus neu'n breifat.

Mae bwriad sylfaenol y ddyletswydd yr un fath a'r cyfan o Ran 2 y Ddeddf: bydd yn
cynyddu'r tebygolrwydd bod dinasyddion yn gyd-gynhyrchwyr gweithredol o ran lles a
bod y system gofal a chymorth yn fwy cynaliadwy yn ariannol: gan nad yw'n canolbwyntio
yn unig ar drafodion y telir amdanyn nhw sydd wedi'u diffinio'n gul ar ddiwedd proses
asesu statudol.

Dylai darparwyr gofal nid-er-elw fod yn dda am gyd-gynhyrchu ac yn dda am weithio er
budd y cyhoedd, ond gall asiantaethau cyhoeddus a phreifat wneud gwaith da hefyd.
Beth bynnag fo'r sector, os ydych yn dda am gyflawni egwyddorion y Ddeddf, rydych yn
gweithredu model darparu gwerth cymdeithasol.

Mae'r trydydd sector yn gartref i grwpiau cymunedol a grwpiau hunangymorth o bob
math hefyd. Dyma lle gellir dod o hyd i gymorth anffurfiol sy’n helpu pobl i sicrhau eu
llesiant heb fod angen gofal y telir amdano (neu o leiaf lleihau eu dibyniaeth arno). Dylai
comisiynwyr gofal fod yn meithrin y sector hwn y tu allan i gontractau gofal ffurfiol. Mae'r
gweithgareddau a arweinir gan ddinasyddion sy'n digwydd mewn cymunedau, er budd yr
ifanc, yr hen a'r rhai sy’'n agored i niwed, hefyd yn fodelau darparu gwerth cymdeithasol.

Proses sy’'n seiliedig ar Egwyddorion ar gyfer Newid Cydweithredol

Mae'r broses yn syml iawn. Mae'n cynnwys pedwar cam: gwerthuso, ailgynllunio,
comisiynu a chyflawni. Mae'r camau’n cyd-fynd yn daclus a'r cylch comisiynu
(dadansoddi, cynllunio, gwneud, adolygu) a chylch PDSA 'y GIG (cynllunio, gwneud,
astudio, gweithredu).

Mae'r broses yn archwilio pa mor dda y mae gwasanaeth (neu wasanaethau a
ailgynlluniwyd) yn gweithredu chwe egwyddor. Dyma bedair egwyddor adnabyddus y
Ddeddf (canlyniadau llesiant, cyd-gynhyrchu, cydweithredu ac atal) ynghyd a dwy
egwyddor arall sydd ymhlyg yn nyheadau'r Ddeddf (gwerth ychwanegol a
chynaliadwyedd ariannol).

Fe'i cynlluniwyd i sicrhau newid cydweithredol gan fod y broses yn adlewyrchu'r egwyd-
dor o gyd-gynhyrchu drwy annog comisiynwyr i weithio drwy'r broses gyda rhanddeiliaid
allweddol eraill.

Egwyddorion

Canlyniadau
Llesiant

Cydgynhyrchu

- Defnyddwyr a
gofalwyr fel
cyd-gynhyrchwyr,
gyda llais a
rheolaeth

Cydweithio -
rhwng sefydliadau
perthnasol gan
gynnwys cymorth
dan arweiniad y
gymuned

Atal neu leihau
dibyniaeth ar ofal
a chymorth a reolir
(galw)

Gwerth
Ychwanegol -
cymdeithasol,
amgylcheddol ac
economaidd (llinell
waelod driphlyg -
pobl, planed, elw)

Cynaliadwyedd
Ariannol — gwario
arian yn ddoeth ac
ar gyfer y tymor hir

Patrwm Gwasanaethau Presennol

Gwerthuso

Gyda phwy y mae
angen i ni siarad?

Beth yw diben
craidd y
gwasanaeth?

Sut mae’n sgorio
yn erbyn yr
egwyddorion hyn?

Pa ddata sydd
gennym (e.e.
defnydd, anghenion,
costau, ansawdd
gwasanaeth,
boddhad, adborth
gan ddarparwyr

etc) a beth mae'n ei
ddweud wrthym ni?

Ydy pobl yn elwa?

(I ba raddau y mae'r
model / darparwr
presennol yn
sicrhau'r
canlyniadau
gofynnol?)

Ail-gynllunio

Gyda phwy y mae
angen i ni siarad?

Pa ddata allwn ni ei
ddefnyddio?

Beth yw'r
opsiynau o ran
ailgynllunio? Sut
gallwn ni
gyd-gynhyrchu'r
rhain?

Sut mae'r
opsiynau'n

sgorio yn erbyn yr
egwyddorion?

Beth yw'r
goblygiadau o ran
cyflawni?

Gwell Patrwm Gwasanaethau

Commission

Gyda phwy y mae
angen i ni siarad?

A oes dewis o ran
‘gwneud neu brynu?

A oes unrhyw
oblygiadau o ran
caffael?

Beth allwn ni ei
wneud yn fewnol?
Ydyn ni'n llunio
contractau newydd?
Ydyn ni'n
ail-drafod
contractau sy'n
bodoli eisoes?

Ydyn ni'n hyrwyddo
Taliadau
Uniongyrchol?

Allwn ni

ddefnyddio grantiau
tymor byr i feithrin
gweithgareddau
hunangymorth
cymunedol?

Darparu
Nid dyma'r diwedd.

Sut ydyn ni'n parhau
i siarad?

Sut ydyn ni'n parhau
i werthuso?

Sut ydyn ni'n parhau
i esblygu?

Cydgynhyrchu

Canlyniadau
Llesiant

Gwerth
Ychwanegol

Cydweithio Cynaliadwyedd

Ariannol




CAM UN

Deall yr Egwyddorion

Efallai bod disgwyl i weithwyr gofal proffesiynol ddeall yr egwyddorion, ond maen nhw'n gallu
ymddangos fel jargon i randdeiliaid eraill. Gall gweithwyr gofal proffesiynol hyd yn oed eu
dehongli'n wahanol. Felly, mae'n ddefnyddiol cael rhai diffiniadau syml, mewn iaith blaen fel man
cychwyn.

Egwyddorion Diffiniadau

Q? @ @ Mae'r rhain yn bethau sy’n wirioneddol bwysig i bobl.
Dyna'r pethau sy'n ffurfio hanfodion bywyd da.
mﬁ Maen nhw i gyd yn ymwneud a chael bywyd, nid dim ond cael gwasanaeth.
Mae Fframwaith Canlyniadau Cenedlaethol Cymru (*) yn tynnu sylw at wyth agwedd ar
fywyd:

Canlyniadau

Llesiant « iechyd corfforol, iechyd meddwl a llesiant emosiynol;

« amddiffyn rhag camdriniaeth ac esgeulustod;

- addysg, hyfforddiant a gweithgareddau hamdden;
« perthnasoedd domestig, teuluol a phersonol;

« cyfraniad a wneir at gymdeithas (cymuned);

¢ sicrhau hawliau;

« llesiant cymdeithasol ac economaidd; ac

« addasrwydd llety preswyl.

Dylai gwasanaethau gofal cymdeithasol (mewn partneriaeth ag eraill yn 6l y gofyn) fod
yn cynyddu i'r eithaf y tebygolrwydd bod pobl yn cael yr hyn sy’'n bwysig iddyn nhw fel
unigolion ar draws yr holl agweddau hyn ar fywyd.

(*) Mae rhagor o fanylion, gan gynnwys enghreifftiau mewn iaith glir, i'w gweld yma:

Mae cyd-gynhyrchu'n ymwneud & chynnwys defnyddwyr a gofalwyr yn y gwaith o
8 gynllunio a darparu eu gofal a’u cymorth, ac yn bwysicach na hynny, eu bywyd.

‘e Mae eu cyfraniad yn ei gwneud yn llawer mwy tebygol eu bod yn cael eu cefnogi er
9 mwyn sicrhau bod eu profiad yn cyd-fynd a'r hyn sy'n bwysig iddyn nhw.

Mae'n golygu rhoi llais cryf a rheolaeth wirioneddol i ddefnyddwyr a gofalwr. Mae'n
golygu gwneud pethau gyda defnyddwyr a gofalwyr, a pheidio & gwneud pethau iddyn
nhw neu ar eu cyfer.

Cydgynhyrchu /
Llais a Rheolaeth

Mae cyd-gynhyrchu yn feddylfryd ac yn ffordd o weithio lle rydych chiln:

« Adeiladu ar gryfderau pawb
« Datblygu rhwydweithiau ar draws seilos
« Canolbwyntio ar fywydau pobl
 Gweithio ar sail perthnasoedd da
Galluogi pobl i fod yn wneuthurwyr newid.
Rhwydwaith Cydgynhyrchu Cymru



https://llyw.cymru/sites/default/files/publications/2019-05/y-fframwaith-canlyniadau-cenedlaethol-ar-gyfer-pobl-sydd-angen-gofal-a-chymorth-a-gofalwyr-sydd-angen-cymorth.pdf

Cydweithredu
(rhwng sefydliadau
perthnasol, gan
gynnwys cymorth
dan arweiniad y
gymuned

Mae cydweithredu a phartneriaeth yn ymwneud ag edrych y tu allan i un gwasanaeth
neu adran neu asiantaeth a chydweithio ag eraill.

Mae o leiaf dau fudd mawr o wneud hyn:

1.Mae mwy o gyfleoedd a chymorth ar gael i bobl.
2.Nid yw mynediad i'r cyfleoedd a'r cymorth hwn yn cael ei gyfyngu gan adnoddau un
gwasanaeth, adran neu asiantaeth yn unig.

Mae’'n golygu mwy na staff y cyngor yn siarad a staff byrddau iechyd. Mae'n golygu
mwy na sefydliadau gofal yn siarad a sefydliadau gofal eraill.

Efallai y bydd yn dechrau felly, ond gall y cwmpas fod yn llawer ehangach. Beth am
ysgolion, eglwysi, landlordiaid, grwpiau cymunedol, cwmniau busnes, clybiau hamdden,
acyny blaen?

Mae'n helpu i feddwl yn nhermau cymuned, poblogaeth, cymdogaeth neu ‘ardal’, waeth
pa mor fach neu fawr. Pwy arall sydd yn eich ardal chi? A allan nhw gynnig cyfleoedd

a chymorth? Ydy gwasanaethau gofal yn cysylltu ag unrhyw un ohonyn nhw, neu’'n
gweithio ar wahan?

Seae’

Saw-

Atal neu leihau
dibyniaeth

Mae atal yn ymwneud & helpu pobl i leihau risgiau i lesiant a / neu gynnal eu llesiant
cyn i bethau fynd mor anodd fel bod angen llawer o ofal y telir amdano arnyn
nhw.

Mae gweithgareddau atal yn dda i bobl oherwydd mae'n well gan y rhan fwyaf o bobl
fod mor annibynnol a phosibl.

Ac mae'n dda i wasanaethau cyhoeddus gan ei fod yn helpu i leihau'r pwysau a'r galw
diangen ar gyllid cyfyngedig.

Mae'n werth gofyn: Ydy gwasanaeth yn cyfrannu at atal a galluogi? Neu a yw ei holl
sgiliau ac adnoddau wedi'u targedu at ddarparu gofal i bobl?

Mae lleihau dibyniaeth yn ymwneud a'r hyn sy'n digwydd i bobl pan maen nhw'n
dechrau derbyn gofal y telir amdano. Weithiau gall gwasanaeth gofal wneud gormod i
bobl, felly maen nhw'n colli sgiliau, hyder a chefnogaeth gan ffrindiau a theulu. Weithiau
gall pobl gael eu dal mewn gwasanaeth gofal er y gallen nhw o bosib gael bywyd gwell
hebddo.

Mae'n werth gofyn: Ydy gwasanaeth yn mynd ati i geisio cynnal neu adfer annibyniaeth
pobl?




Gwerth

Mae'r holl wasanaethau gofal yn darparu gwerth cymdeithasol, yn syml, drwy
ddarparu gofal cymdeithasol. Ond gallan nhw wneud mwy.

Ydyn nhw'n cefnogi pobl i gyfrannu at eu cymunedau mewn ffordd weithgar? Ydyn
nhw'n cynnal digwyddiadau cymdeithasol sydd o fudd i eraill yn ogystal & defnyddwyr
gwasanaethau? Ydyn nhw'n cefnogi cyfleusterau cymunedol lleol ac yn gwneud
defnydd ohonyn nhw? Ydyn nhw'n cynnig profiadau dysgu i blant ysgol neu fyfyrwyr
lleol? Gallai'r rhestr barhau.

cymdeithasol, Gallan nhw ychwanegu gwerth amgylcheddol drwy leihau eu hol troed carbon, boed

amgylcheddo

I yn eu hadeiladau neu ym mhatrymau teithio eu staff, a thrwy gymryd rhan mewn

ac economaidd prosiectau amgylcheddol lleol.

ychwanegol

Gallan nhw ychwanegu gwerth economaidd hefyd drwy dalu cyflogau teilwng i'w staff
(e.e., y Cyflog Byw Gwirioneddol fel isafswm), cynnig llwybrau gyrfa da a phrynu gan
gyflenwyr lleol.

D
N

Mae cynaliadwyedd yn y cyd-destun hwn yn ymwneud & gwario cyllid cyhoeddus
cyfyngedig mewn ffordd mor ddoeth a theg a phosibl, er mwyn sicrhau bod y
boblogaeth leol gyfan yn profi lefelau da o ran llesiant, nawr ac yn y dyfodol. Mae
angen i wasanaeth weithredu o fewn y gyllideb sydd ar gael, ond dylai ddarparu'r
gwerth gorau am arian hefyd.

Cynaliadwyedd Mae gwasanaethau sy'n cyflawni'r holl egwyddorion eraill yn fwy tebygol o fod yn

sicrhau gwerth, gan ychwanegu at arian cyhoeddus gydag adnoddau eraill, ac osgoi
gwastraffu costau ar anghenion y gellir eu hatal a'u lleihau.

Mae angen i wasanaethau, gan gynnwys busnesau cymdeithasol, wneud gwarged
neu elw —yr hyn sy’'n gwneud gwahaniaeth rhwng busnesau yw'r hyn y maen nhw'n ei
wneud gyda'r gwarged neu'r elw hwnnw a faint sy’'n cael ei fuddsoddi'n 6l i ddarparu
gwasanaethau a sicrhau budd cymunedol.

MAE'R HOLL WASANAETHAU
GOFAL YN DARPARU GWERTH
CYMDEITHASOL, YN SYML, DRWY
DDARPARU GOFAL CYMDEITHASOL.
OND GALLAN NHW WNEUD MWY.




CAM DAU

Gwerthuso

Gyda phwy y mae angen i ni siarad?

Pam mae’r cwestiwn hwn yn bwysig?

Os bydd comisiynwyr yn siarad ymysg ei gilydd yn unig, efallai y byddan nhw'n colli cyfle i gael argraffiadau
rhanddeiliaid allweddol eraill:

 Defnyddwyr cyfredol y gwasanaeth (a phobl y gallai fod angen y gwasanaeth arnyn nhw yn y dyfodol)
Gofalwyr teuluol
Darparwyr gwasanaethau cyfredol neu ddarparwyr gwasanaethau'r dyfodol a'u gweithlu
Aelodau tim amlddisgyblaethol, fel rheolwyr gofal a gweithwyr iechyd proffesiynol
Cydweithredwyr cyfredol neu ddarpar gydweithredwyr.

Gall fod yn anodd dwyn pawb ynghyd i siarad, ond gorau oll os caiff yr argraffiadau eraill hyn eu casglu a'u
gwerthfawrogi. Mae gwybodaeth, adnoddau a thechnegau cynyddol, gan gynnwys atebion digidol, ar gyfer
dwyn pobl ynghyd, gan gynnwys y rhai nad ydym yn clywed eu llais yn aml, ac ar gyfer ymgysylltu & phobl ar
sail un-i-un*.

Dyma enghraifft o gyd-gynhyrchu ar waith. Mae'n creu dealltwriaeth gyfoethocach o'r hyn sydd ei angen a'r
hyn sy'n bosibl. Mae'n helpu i greu perchnogaeth o unrhyw newidiadau hefyd.

* Enghraifft: Hwyluso gweithgarwch ar-lein mewn mannau rhithwir

Cc2

Pa ddata sydd gennym (e.e., defnydd,
anghenion, costau, ansawdd gwasanaeth,
boddhad, adborth gan ddarparwyr etc) a
beth mae'n ei ddweud wrthym?

Pam mae’r cwestiwn hwn yn bwysig?

Gall rhifau roi dealltwriaeth sylfaenol ddefnyddiol.

Ydy defnydd yn cynyddu neu’'n gostwng? A oes rhestrau aros hir? Ydy asesiadau o'r boblogaeth yn tynnu sylw
at yr angen am rywbeth newydd, rhywbeth mwy neu rywbeth llai? Ydy canlyniadau arfaethedig pobl yn cael
eu cyflawni? Ydy'r holl gostau gofynnol yn cael eu talu, nawr a hyd y gellir rhagweld? Ydy pobl yn fodlon a'r
gwasanaeth — ydyn nhw'n well eu byd o ganlyniad i'r gwasanaeth? Ydy darparwyr wedi cael trafferth talu eu
costau rhesymol?

Mae'r data hwn yn arbennig o berthnasol wrth ystyried Cynaliadwyedd.



https://gwyb.copronet.cymru/facilitating-online-in-virtual-spaces/
https://info.copronet.wales/facilitating-online-in-virtual-spaces/

Beth yw diben craidd y gwasanaeth? ‘

Pam mae’r cwestiwn hwn yn bwysig?

Weithiau mae diben gwasanaeth gofal yn cael ei gymhlethu gan yr angen i wasanaethu defnyddwyr a
gofalwyr di-dal. Mae’'n bwysig sicrhau nad yw cynllun gwasanaeth yn arwain at fuddion o ran lles i un grwp ar
draul grwp arall.

Sut mae’r model gwasanaeth cyfredol
yn sgorio yn erbyn y chwe egwyddor?

Canlyniadau llesiant

Defnyddwyr a gofalwyr fel cydgynhyrchwyr,
gyda llais a rheolaeth

Cydweithredu rhwng asiantaethau
perthnasol

Atal neu leihau dibyniaeth

Gwerth cymdeithasol, amgylcheddol ac
economaidd ychwanegol

Cynaliadwyedd




CAM 3

Ailgynllunio

c1 ‘

Ydy hyn yn wahanol i'r hyn sydd yn Cam 27

Pa ddata allwn ni ei ddefnyddio (e.e., defnydd,
anghenion, costau, ansawdd gwasanaeth, boddhad
etc.) a beth mae hyn yn ei ddweud wrthym?

Ydy hyn yn wahanol i'r hyn sydd yn Cam 27

c3 ‘

Ydy hyn yn wahanol i'r hyn sydd yn Cam 2?

MAE'N BWYSIG SICRHAU NAD YW
CYNLLUN GWASANAETH YN ARWAIN
AT FUDDION O RAN LLES | UN GRWP
AR DRAUL GRWP ARALL.

C4 Beth yw'r cynllun presennol? Beth allai fod yn opsiwn gwell
ar gyfer ailgynllunio?

Lleoliad/au

Meddyliwch am bethau fel cysylltiadau teuluol a chymunedol, pellteroedd teithio i
bawb dan sylw, a sut i gryfhau'r potensial ar gyfer cydweithredu a gwerth ychwanegol.

Meddyliwch am bwy sydd (a phwy allai fod) yn darparu cyfleoedd a chymorth i bobl.
A yw'r cynllun gwasanaeth cyfredol yn canolbwyntio ar ei staffio ei hun yn unig? Os
ydy, sut gallai proses o ailgynllunio gyflwyno mwy o asedau? Allen nhw gydweithredu
ag eraill? Allen nhw weithio gydag asedau cymunedol?

Rolau a
pherthnasoedd

Meddyliwch am y rolau yn y gwasanaeth. Ydyn nhw wedi'u hanelu tuag at g

yflawni buddion yr holl egwyddorion? A oes angen ailddiffinio rhai ohonyn nhw?
Meddyliwch hefyd am berthnasoedd cyfredol a phosibl. Sut mae'r gwasanaeth yn
berthnasol i ddefnyddwyr a’u teuluoedd? Sut mae'n berthnasol i reoli gofal ac
arbenigwyr eraill? Sut mae'n berthnasol i asiantaethau eraill a'r gymuned ehangach?

Prosesau mynediad
a gweithgarwch

Meddyliwch am y ffordd y mae pobl yn cael mynediad at y gwasanaeth. A oes cam
atal cadarnhaol ar gyfer dechrau defnyddio'r gwasanaeth, neu ydy'r gwasanaeth wedji'i
gynllunio er mwyn derbyn cleientiaid yn unig?

Meddyliwch am y gweithgareddau y mae'r gwasanaeth yn eu cefnogi. Ydyn nhw'n
ddigon hyblyg i gynnig yr hyn sy'n bwysig i unigolion? Ydyn nhw'n lleihau dibyniaeth?
Ydyn nhw'n paratoi asedau i'w defnyddio y tu allan i'r gwasanaeth?

Meddyliwch a yw'r ffordd y mae'r gwasanaeth yn cael ei ariannu yn cyfrannu at
ddiffyg hyblygrwydd i fodloni canlyniadau lles unigolion. Meddyliwch a allai cyllid
gael ei arwain gan ddefnyddwyr i raddau mwy. Meddyliwch a yw arian yn cael ei
ddefnyddio ar gyfer y gwerth mwyaf posibl yn unol a'r chwe egwyddor. Meddyliwch a
yw'n cael ei ariannu fel seilo neu fel rhan o batrwm lleol o wasanaethau gyda nodau a
rennir ac asedau y gellir eu rhannu.




A oes angen ailgynllunio pellach arnom,
neu a allwn ni symud ymlaen i'r cam
cynllunio a chomisiynu?

CAM 4

Gwasanaethau Cynllunio a Chomisiynu

Cwestiynau Atebion

1. Gwasanaethau y Telir Amdanyn nhw

Gyda phwy mae angen i ni siarad?

Beth allwn ni ei wneud yn fewnol (os yw'n
berthnasol)?

Sut gallem gynyddu i'r eithaf y system ar gyfer cyllid
i'r unigolyn? (E.e., Taliadau Uniongyrchol, Cronfeydd
Gwasanaethau Unigol, etc.)

Sut gallem sicrhau'r ddarpariaeth a'r canlyniadau
gorau drwy gontractau?

a) Pa gontractau newydd a allai fod yn ddefnyddiol
eu llunio? (Ym mhle mae'r prif fylchau mewn
gwasanaethau rydym am eu llenwi?)

b) Pa gontractau cyfredol a allai fod yn ddefnyddiol
eu hadolygu? (gan ddefnyddio dull sir gyfan, dull
gwasanaeth cyfan sy'n seiliedig ar egwyddorion)

Sut gallem ni gyflwyno disgwyliadau clir ynghylch
darparu ar sail egwyddor a gwerth ychwanegol i'r
system gontractio? (e.e., cyd-gynhyrchu,
cydweithredu, lleihau dibyniaeth, cyflogau teilwng,
etc).

Sut byddwn yn dwyn darparwyr ynghyd - er mwyn eu
cynnwys fel cyfranwyr i system gydweithredol?




Cwestiynau Atebion

2. Galluogi Cymuned

Sut gallem ni feithrin cymunedau gyda grantiau neu
gronfeydd eraill mewn prosesau sy'n diwallu eu
hanghenion ond sy'n sicrhau bod digon o
atebolrwydd cyhoeddus yn parhau?

Sut gallwn ymgysylltu & chymunedau er mwyn sicrhau
ein bod yn gwybod beth sydd ei angen a gwneud
penderfyniadau da ynghylch eu cefnogi?

Sut gallwn ddysgu o'r hyn sy'n gweithio / ddim yn
gweithio a rhannu'’r dysgu er budd y sir gyfan?

SUT GALLWN YMGYSYLLTU A
CHYMUNEDAU ER MWYN SICRHAU
EIN BOD YN GWYBOD BETH SYDD El
ANGEN A GWNEUD PENDERFYNIADAU
DA YNGHYLCH EU CEFNOGI?

-



CAM 5

Darparu gwasanaethau

Cyflawni yw'r cam pwysicaf. Os na fydd y broses o ddarparu yn digwydd, gall pob cam arall yn'y
broses hon fod yn wastraff arian cyhoeddus!

Ond mae'r ffordd y caiff gwasanaethau newydd eu rhoi ar waith y tu hwnt i gwmpas y broses hon i
raddau helaeth.

Cofiwch, nid dyna'r diwedd. Dylech barhau i ofyn y cwestiynau hyn:

* Sut ydym yn parhau i siarad?
« Sut ydym yn parhau i werthuso?
+ Sut mae cynnal momentwm mewn proses o newid cydweithredol?

Nodyn atgoffa terfynol ar bwysigrwydd y broses sy’'n seiliedig ar egwyddorion i gynyddu
modelau gwerth cymdeithasol wrth ddarparu gofal cymdeithasol

Mae tair her fawr yn wynebu gofal cymdeithasol ac o ran cyflawni llesiant yn gyffredinol:

1. Ansawdd - yr her o ddarparu gwasanaethau sy’'n gwneud y lles mwyaf a'r niwed lleiaf.
2. Maint - yr her o gael digon o gapasiti i ymdopi a gofynion y presennol a'r dyfodol.
3. Cyllid —yr her o sicrhau ansawdd a swmp sylweddol gyda chronfa gyfyngedig o arian cyhoeddus.

Os byddwn yn mynd i'r afael a'r tair her hyn, byddwn yn creu’r hyn a ddisgrifiwyd unwaith gan un
o Weinidogion Cymru fel “gwasanaethau cymdeithasol cynaliadwy”. Mae pob un o egwyddoriony
Ddeddf Gwasanaethau Cymdeithasol a Llesiant wedi'u hanelu at yr amcan hwn.

Mae canolbwyntio ar ganlyniadau llesiant yn ymwneud yn bennaf ag ansawdd — ac ansawdd
bywyd yn arbennig — gwneud yr hyn sy’'n bwysig i bobl yn hytrach na dim ond darparu dewislen gul
o fewnbynnau. Ond mae’n helpu gyda swmp a chyllid hefyd. Pan fyddwn yn siarad a phobl, gallwn
ddarganfod bod yr hyn sy'n bwysig iddyn nhw yn gofyn llai o swmp a llai o gost.

Mae'r egwyddor o gydgynhyrchu yno er mwyn sicrhau ein bod YN siarad & phobl ac yn darganfod
yr hyn sy'n bwysig iddyn nhw. Mae'n ei gwneud yn ofynnol hefyd i ni feddwl am bobl mewn per-
thynas a'u cryfderau a'u hasedau, yn hytrach na'u hanghenion yn unig. Ydyn nhw'n gallu helpu eu
hunain? Ydyn nhw'n gallu cael eu hailgysylltu a rhwydwaith cymdeithasol? Ydyn nhw'n gallu helpu
eraill? Gall atebion cadarnhaol i'r cwestiynau hyn arwain at ganlyniadau llesiant o ansawdd da, ond
maen nhw hefyd yn gallu arwain at lai o ddibyniaeth ar gymorth y telir amdano.

Unwaith eto, mae atal a lleihau dibyniaeth nid yn unig yn dda i bobl, ond mae'n lleihau’r pwysau
presennol a'r pwysau yn y dyfodol ar wasanaethau a chyllidebau tynn.

Ac yn olaf, gall cydweithredu arwain at bob math o fanteision i bobl — mwy o adnoddau, mwy o
gyfleoedd, mwy o syniadau ac atebion — ac ar yr un pryd mae’n cynyddu capasiti yn y system heb
fawr ddim cost ychwanegol, os o gwbl.




Felly, mae'r egwyddorion fel blociau adeiladu ar gyfer system gofal cymdeithasol fforddiadwy o
ansawdd uchel sydd a chapasiti uchel. Dyna'r map o'r ffordd ymlaen ar gyfer trawsnewid
gwasanaethau, sicrhau gwerth cymdeithasol, a newid y cydbwysedd rhwng y farchnad a
chynaliadwyedd tymor hir.

Gobeithiwn y bydd y broses hon sy'n seiliedig ar egwyddorion yn ganllaw defnyddiol i chi ar gyfer
dwyn pobl ynghyd a mynd ar daith o drawsnewid gyda'i gilydd.

Am drafodaeth a chymorth pellach cysylltwch a

Donna Coyle
Gofal a Chymorth Cydweithredol
Canolfan Cydweithredol Cymru

E:bost donna.coyle@wales.coop
Ffon Symudol: 07766 316945

